Әбием.
Минем карт әбием Калимуллина Гөлминур 1919 нчы елның 1 маенда туган. Быел әбиемә 96 яшь тула.

Әбиемнең яшь чагы авыр чорга туры килгән. Ул 1921 нче елгы ачлыкны да, 1941-1945 елгы Бөек Ватан сугышын да кичергән. Бөек Ватан сугышы башланганда әбиемә 22 яшь булган. Ул сугыш вакытында тылда тырышып эшли, урак ура, сугышчыларга оекбашлар бәйли. Сугыш беткәч тә колхозда эшләгән, трактористларга ашарга пешергән, паласлар суккан.

Әбием минем бик тырыш, бик уңган. Бүгенге көндә ул безнең белән бергә Куш-Елга авылында гомер итә. Ул үзен яхшы хис итә, матур гөлләр үстерә. Без әбине бик яратабыз. 

Оыкчыгың Гөлназ Калимуллина

3 нче сыйныф укучысы

Дөньялар имин булсын!

Тиздән Бөек Ватан сугышы тәмамлануга 70 ел тула. Мин үзем дә, әти-әнием дә сугыш чорын күрмәдек. Бу канкойгыч сугыш турында кинолардан карап, ишетеп кенә беләбез. Сугыш дип әйтүгә минем күз алдыма җимерелгән йортлар, актарылып беткән болыннар, ятим балалар килеп баса. Әйе, рәхимсез сугыш илебез халкына әйтеп бетергесез кайгы-хәсрәт китерә. Япь-яшь егетләр , кызлар, туган җирләрен саклау өчен, фронка китәләр. Тылда калганнар да солдатлар өчен җылы оекбашлар, бияләйләр бәйлиләр. Җиңү өчен дип, бар тырышлыкларын куялар. Сугыш бик күп гаиләләргә кайгы, ачы күз яше китерә. 

Кабан-Бастрык авылында яшәүче Галина әби әтисе сугышка киткәндә биш айлык була. Ә унбер айлык булганда әби ярым ятим кала. Бабай 1942 нче елның 25 фералендә Брянск өлкәсенең Знаменка авылында батырларча һәлак була. Әбием сабый чактан ук ятим калып, әти сүзен әйтә алмыйча үсеп җитә. Сугыштан соң да яшәве җиңел булмый. Ашарга аш, кияргә юньле кием булмый. Нинди генә авырлыклар күрсәләр дә, нинди генә кыен шартларда яшәсәләр дә, аларның күңелендә өмет сүнми. Әби укып белем алгач, 1963 нче елда Николай бабай белән тормыш корып, 5 бала тәрбияләп үстерәләр.

Без бүгенге матур тормышта, әти-әниләребезнең җылы кочагында гомер кичерәбез. Безнең балачак-бәхетле балачак. Сугышлар кабатланмасын, дөньлар имин булсын!
Кузнецов Максим 

6 сыйныф укучысы

Безнең горурлыгыбыз.

Минем карт бабай Мухамов Мәхмүт Мөхәммәдьяр улы 1915 нче елда Куш-Елга авылында туып үскән. Бөек Ватан сугышы башлангач ул да үз теләге белән сугышка киткән. Бабай Кызыл Йолдыз ордены кавалеры, сугышчан медальләр белән бүләкләнгән медицина хезмәте өлкән сержанты. Бу орден аңа 1943 нче елның 16 августыннан 19 августында Смоленск өлкәсе Ярцев районы Биб авылы янында барган сугыштагы батырлыгы өчен бирелә. Ул бик каты яраланган 26 солдатны һәм командирын алып чыга һәм 41 яралының гомерен саклап кала. Үз гомерен куркыныч астына куеп өч көн эчендә 67 кешенең гомерен саклап калган минем Мәхмүт бабай. Мин аның бу батырлыгы белән бик горурланам һәм аннан үрнәк алам. 

 Бабама һәм барлык сугыш ветераннарына  безгә шушы матур, тыныч тормышны бүләк иткәннәре өчен зур рәхмәт!

Хайруллина Азалия 
 2 нче сыйныф укучысы

